
1 Inngangur  

Samgöngumat þetta er unnið fyrir Málmtækni með milligöngu UNDRA vegna breytinga á 

deiliskipulagi á lóðinni Vagnhöfði 29 í Reykjavík. Vagnhöfði 29 liggur á horni Bíldshöfða 

og Höfðabakka.   

Deiliskipulagsbreytingin er vegna fyrirhugaðrar uppbyggingar 7 hæða skrifstofu- og 

verslunarhúsnæðis, í stað iðnaðar húsnæðis sem er til staðar á lóðinni í dag.   

1.1 Forsendur  

Uppbygging á lóð þessari tónar vel við stefnu svæðisskipulags höfuðborgarsvæðisins, 

Höfuðborgarsvæðið 2040, um hagkvæman vöxt og að meginþungi vaxtar verði beint á 

miðkjarna og önnur samgöngumiðuð þróunarsvæði. Uppbyggingin er einnig í samræmi 

við stefnu Aðalskipulags Reykjavíkur 2040 um uppbyggingu á þéttri og blandaðri borg. 

Á lóðinni Vagnhöfði 29, mun verða eins og fyrr segir 7 hæða skrifstofu- og 

verslunarhúsnæði, gert er ráð fyrir að á fyrstu hæðinni verði fjölbreyttar verslanir en á efri 

hæðum verði skrifstofurými.  

Núverandi húsnæði sem mun víkja er 2.364 m2. Annarsvegar um 400 m2 skrifstofurými og 

hinsvegar um 1.964 m2 iðnaðarhúsnæði sem skipist til helminga í vörugeymslur og 

vöruhús. Þess utan er 395 m2 bílageymsla neðanjarðar. 

Gert er ráð fyrir að skipting nýs húsnæðis verði á þann veg að 1.400 m2 verði undir 

verslun og þjónustu á jarðhæð, og 8.100 m2 skrifstofuhúsnæði verði á efri hæðunum. 

Horft verður því til 9.500 A-fermetra ofanjarðar í samgöngumati þessu. Ekki verður tekið 

tillit til B-fermetra byggingarinnar (500 m2). 

Gera má ráð fyrir að í skrifstofurýmum komi til með að starfa allt að 380 manns, en það er 

1 starfsmaður per 25 m2 brúttó. Þá er gert ráð fyrir allt að 20 starfsmönnum í verslunar- 

og þjónusturýmum jarðhæðarinnar. Jafnframt er gert ráð fyrir um 20 gestum að jafnaði í 

húsinu, þ.e. 400 manns verði að jafnaði í byggingunni.  

Öllum bílastæðum verður fyrirkomið í tveggja hæða bílakjallara undir byggingunni og 

aðkoma að þeim verður um ramp frá Vagnhöfða. 

Lóðin er ein af fyrstu lóðunum sem verið er að deiliskipulagsbreyta utan nýlegs 

rammaskipulags Ártúnshöfða en Ártúnshöfðinn er eitt af lykiluppbyggingarsvæðum í 

græna plani Reykjavíkur, þá er þróun borgarhverfis í Ártúni sett í forgang til ársins 2030 í 

aðalskipulagi Reykjavíkur (Arkitektafélag Íslands, 2015; Reykjavíkurborg, 2022; 

Reykjavíkurborg, 2021) 

Ekki verður hér litið til annarra lóða en Vagnhöfða 29, þegar kemur að fjölda bílastæða 

eða samnýtingu þeirra, þar sem ólíklegt þykir að þær muni ekki einnig taka breytingum á 

komandi árum. 

Unnið er út frá reglum Reykjavíkurborgar um fjölda bíla- og hjólastæða í Reykjavík við 

uppbyggingarreiti sem samþykktar voru í borgarráði 10. janúar 2019. 

2 Aðstæður 

Lóðin liggur innan svæðis 1 í reglum um bíla- og hjólastæði í Reykjavík, en gert er ráð 

fyrir að Borgarlínuleiðir aki í gegnum Ártúnshöfða.  

2.1 Núverandi Almenningssamgöngur 

Innan 600 metra göngufjarlægðar frá Vagnhöfða 29 stöðva í dag þrjár leiðir 

almenningssamgangna. Leið 12 (blá) ekur um Bíldshöfða, leið 6 (græn) ekur um 

Höfðabakka og leið 24 (svört) ekur um stoppistöðvarnar Svarthöfða og Stórhöfða líkt og 

sjá má á mynd 2.1. 

 

Mynd 2.1 Vagnhöfði 29, merkt með rauðum kassa. (Strætó bs., 2022) 

Leið 6 ekur með 15 mínútna millbili frá 06:36 – 18:21. Leið 12 ekur með 15 mínútna 

millibili á annatíma og leið 24 ekur með 30 mínútna millibili allan daginn. Er því ein leið, 

leið 6, sem stöðvar innan 600m göngufjarlægðar í dag með gott þjónustustig samkvæmt 

því viðmiði sem lagt er til í reglum um bíla- og hjólastæði í Reykjavík, aðrar eru með gott 

þjónustustig á annatíma1 (Strætó bs., 2022). 

Í rúmlega 660 metra göngufjarlægð má síðan finna stoppistöðina Ártún, þar stöðva 
vagnar 5, 6, 15 og 18 á leið sinni í vesturátt. Sömu vagnar stöðva á leið sinni í austur en 
sú stöð er í um 870 metra göngufjarlægð frá lóðinni Vagnhöfða. (Sjá mynd 2.2). 

 

 

1 Gott þjónustustig er skilgreint sem 4-10 ferðir á klukkustund en hátt þjónustustig fleiri en 10 ferðir á 

klukkustund. Reikna á meðaltíðni ferða á klst yfir allan daginn á milli klukkan 07:00 og 20:00 á virkum degi. 

Mynd 2.2 Gönguvegalengdir í metrum eftir göngu- og hjólastígakerfi frá Vagnhöfða 29 að biðstöðvum Strætó 
(Strætó bs., 2022). 

Í Ártúni aka, auk leiðar 6, því þrjár leiðir með þjónustustig á þann hátt að þær aka að 

lágmarki á korters fresti á háannatíma og að lágmarki hálftíma fresti utan háannatíma en 

heldur lengra er í stöðina en viðmiðið gerir ráð fyrir. Oft er þó litið til þess að farþegar 

sætta sig við lengri göngufjarlægð ef tíðni er mjög há. Leið 6 er t.d. líkleg til að fara á 10 

mínútna tíðni eins og leið 1 og þá teldist hún vera með hátt þjónustustig. 

Leiðarnar eru með þjónustu alla daga frá snemma morguns fram á kvöld.  

2.2 Framtíðar leiðanet  

Gert er ráð fyrir, samkvæmt Nýju leiðarneti Strætó, að leið B, leið J og leið E muni aka 

eftir Stórhöfða. Þá mun leið J og leið L aka eftir Höfðabakka. Leið F ekur eftir 

Breiðhöfða. Leið B, leið E og leið F munu verða Borgarlínuleiðir. Leið J og leið L munu 

aka sem almennar leiðir, en almennar leiðir munu aka í bland við aðra umferð. Leið B 

verður að Borgarlínuleið í 1. Áfanga, leið E í 6. Áfanga og leið F í 3. Áfanga. Sjá má 

áætlaðar akstursleiðir Borgarlínu á mynd 2.3. 

Helsta biðstöð Borgarlínunnar á Ártúnshöfða mun koma til með að vera Krossmýrartorg 

(við gatnamót Stórhöfða og Breiðhöfða), sem er í rúmlega 820m göngufjarlægð. Fram að 

5. áfanga mun sérrými Borgarlínu enda við Krossmýrartorg. Þó munu Borgarlínuvagnar 

aka áfram í blandaðri umferð og stöðva við biðstöðina Stórhöfða, sem er í tæplega 440m 

göngufjarlægð frá Vagnhöfða 29 (Borgarlínan, 2021). Munu leiðir J og F í almennri 

umferð stöðva í um 120—200 metra göngufjarlægð frá lóðinni, eftir akstursstefnu. 

Sex mismunandi leiðir koma til með stöðva í Krossmýrartorgi, fimm við Stórhöfða og að 

lokum tvær við Höfðabakka. Eru því aðstæður almenningssamgangna góðar í dag, en 

munu koma til með að batna verulega með tilkomu Borgarlínunnar, sérstaklega frá og 

með 5. áfanga. 

Mynd 2.3 Vagnhöfði 29, merkt með rauðum kassa og framtíðarakstursleiðir Borgarlínu og almennra leiða. 
Borgarlínuleiðir munu aka eftir Stórhöfða. Bláir hringir merkja áætlaðar stoppistöðvar Borgarlínu (Borgarlínan, 
2021).  

2.3 Líklegar ferðavenjur íbúa höfuðborgarinnar 

Niðurstaða ferðavenjukönnunar SSH frá árinu 2019 sýnir að 70% allra ferða Reykvíkinga 

voru farnar í bíl. Samkvæmt henni eru 30% allra ferða farnar með almennings-

samgöngum, gangandi eða hjólandi (Samgöngu- og sveitarstjórnarráðuneytið, 2020). 

Aukning hefur verið í notkun Strætó í Reykjavík samkvæmt niðurstöðu 

ferðavenjukönnunar og aðstæður til hjólreiða hafa batnað og fleiri sem kjósa þann 

ferðamáta (Reykjavík, 2020). 

Ætla má að markmið Reykjavíkurborgar um ferðavenjur íbúa sem skilgreind eru í  

Aðalskipulagi Reykjavíkur 2040 náist og þá verða 50% allra ferða farnar með bíl, 15% 

með almenningssamgöngum og 35% gangandi eða hjólandi. Ferðir sem farnar eru í bíl 

telja bæði farþega í bílnum og bílstjóra (Reykjavíkurborg, 2021).  

Niðurstöður ferðavenjukönnunar SSH árið 2019 sýna að þessar 70% ferða sem farnar 

eru með bíl skiptast þannig að 57% þeirra eru farnar sem bílstjóri en 13% sem farþegar. 

Með því að skoða línulega fækkun milli bílstjóra og farþega þannig að heildarhlutfall ferða 

í bíl verði 50% árið 2040 má gera ráð fyrir að 40,7% allra ferða í Reykjavík verði farnar 

sem bílstjóri en 9,3% sem farþegar. 

Ekki er gert ráð fyrir að ferðavenjur breytist jafn mikið í öllum hverfum, þ.e. að 50% ferða í 

öllum hverfum verði farnar í bíl 2040. Þess í stað er gert ráð fyrir að ökuferðum í þéttari 

hverfum sem henta betur fyrir aðra samgöngumáta fækki hlutfallslega mun meira en í 

dreifðari hverfum þar sem þjónusta almenningssamgangna verður líklega ekki eins þétt. 

2.3.1 Framtíða ferðavenjur að og frá Vagnhöfða 29 

Vagnhöfði er staðsettur í nálægð nýs samþykkts rammaskipulags fyrir Ártúnshöfða, en 

innan lykilssvæðis í markmiði borgarinnar. Markmið borgarinnar er að blanda byggð í 

meiri mæli en áður hefur verið gert þannig að fleiri geti sótt vinnu og þjónustu í nálægð 

við heimili sín. Á Ártúnshöfða á að byggjast upp þétt, blönduð byggð, með að lágmarki 

8.000 íbúðum. Þá er einnig fyrirhuguð blönduð byggð í næsta nágrenni, á Keldnaholti en 

þar eru 115 hektarar af landi sem byggja á upp í kringum vistvænar samgöngur  

(Reykjavíkurborg, án dags.). 

Vegna staðsetningar Vagnhöfða 29 er gert ráð fyrir að ferðavenjur fyrir gesti lóðarinnar 

verði álíkar þeim ferðavenjum sem verða á svæðum þar sem breytingar á ferðavenjum 

verða hvað mestar. Er það vegna þeirra uppbyggingaráforma sem eru í nágrenninu sem 

og nálægðar Vagnhöfða 29 við Grafarholtið, Grafarvoginn, Árbæinn og komandi þétta 

byggð í Keldnalandi og Ártúnshöfða. Þessi svæði munu öll fá góða og beina tengingu við 

Vagnhöfða 29 í gegnum nýtt leiðarkerfi Borgarlínu. Lóðin er samtímis vel staðsett með 

tilliti til stofnvegakerfis, bæði til norðurs og suðurs. Áætlað er því að fjórðungur ferða 

(25%) að og frá lóðinni verði farnar í bíl, sem skiptist niður á 20,4% ökumanna og 4,6% 

farþega. 

2.4 Áhrif Vagnhöfða 29 á gatnakerfið  

Áætla má ferðamyndun ökutækja með ferðamyndunarjöfnu sem notuð hefur verið, með 

góðum árangri í umferðarspám fyrir óbreyttar ferðavenjur á höfuðborgarsvæðinu síðan 

2005 og er m.a. notuð í spár í undirbúningsvinnu fyrir gildandi Aðalskipulag og 

svæðisskipulag (Reykjavíkurborg, nd; SSH, 2015).  

Ferðamyndunarjafnan er eftirfarandi: 

2 ∗ (1,85 ∗ í𝑏ú𝑎𝑟 + 0,14 ∗ (𝑓𝑚 𝑣𝑒𝑟𝑠𝑙𝑢𝑛𝑎𝑟 𝑜𝑔 𝑠𝑘𝑟𝑖𝑓𝑠𝑡𝑜𝑓𝑢ℎú𝑠𝑛æð𝑖𝑠) + 0,04 ∗ 𝑓𝑚 𝑎𝑛𝑛𝑎ð ℎú𝑠𝑛æð𝑖) 

Á Vagnhöfða 29 eru hvorki íbúar í dag né áætlaðir í framtíðinni, því má einfalda jöfnuna 

niður í: 

2 ∗ (0,14 ∗ (𝑓𝑚 𝑣𝑒𝑟𝑠𝑙𝑢𝑛𝑎𝑟 𝑜𝑔 𝑠𝑘𝑟𝑖𝑓𝑠𝑡𝑜𝑓𝑢ℎú𝑠𝑛æð𝑖𝑠) + 0,04 ∗ 𝑓𝑚 𝑎𝑛𝑛𝑎ð ℎú𝑠𝑛æð𝑖) 

Ferðamyndunarjafnan gefur ferðamyndun ökutækja við óbreyttar ferðavenjur og því þarf 

að leiðrétta framtíðar ferðamyndun (sjá kafla 2.4.3.) 

2.4.1 Núverandi gatnakerfi 

Sólarhringstalningar umferðar á Vagnhöfða á svæðinu frá 2019, ásamt sólahrings-

talningum annara gatna frá mars 2021, má sjá á mynd 2.4. Á myndinni kemur fram að 

mesta umferðin er á Höfðabakka á milli Vesturlandsvegar og Bíldshöfða eða rúmlega 37 

þúsund ökutæki á sólarhring. Umferð á Bíldshöfða á milli Höfðabakka og Vagnhöfða var 

tæplega 11 þúsund ökutæki (Helgadóttir, 2022). 

Mynd 2.4 Niðurstöður umferðartalningar á öllum götuleggjum í nágrenni Vagnhöfða 29. Talningar framkvæmdar 
16.03.2021, nema talning í Vagnhöfða sem er frá 2019 (Helgadóttir, 2022)     

2.4.2 Áhrif án uppbyggingar  

Sé núverandi húsnæði sett inn í ferðamyndunarjöfnuna kemur út að ferðamyndun 

lóðarinnar í óbreyttri mynd er um 270 ökutæki á sólarhring. Vegna þeirrar starfsemi sem 

er á lóðinni má gera ráð fyrir hlutfall þungra bíla þarna í dag sé mjög hátt. 

2 ∗ (0,14 ∗ (400) + 0,04 ∗ 1964) = 270 

Áætla má því ferðamyndun ökutækja vegna núverandi húsnæðis sem 270 ökutæki, sem 

jafngildir því að 135 ökutæki aki inn á lóðina og jafnmargir út af henni á degi hverjum. 

2.4.3 Áhrif með uppbyggingu  

Fyrirhugað er að byggja á reitnum nýtt atvinnu- og þjónustuhúsnæði, í stað núverandi 

atvinnuhúsnæðis. Séu forsendur nýrrar byggingar settar inn í ferðamyndunarjöfnuna má 

sjá eftirfarandi:  

2 ∗ (0,14 ∗ (9.500)) = 2.660 

Áætla má því ferðamyndun ökutækja vegna húsnæðisins (miðað við óbreyttar 

ferðavenjur) sem 2.660 ferðir á dag. 2.660 ferðir jafngildir því að 1.330 ökutæki aki inn á 

lóðina og jafn mörg aki út af lóðinni á degi hverjum. 

Gert er ráð fyrir að markmið um breyttar ferðavenjur sem kynntar voru í kafla 2.3, náist að 

fullu. Þar er gert ráð fyrir að hlutfall ferða farnar í bíl fari úr 70% niður í 25%. Þar af verða 

20,4% ferða farnar sem ökumenn. Gert er ráð fyrir að aðrir ferðamátar aukist línulega frá 

2019 til að taka yfir þá lækkun á ferðum sem farnar voru í eigin ökutæki. Gera má því ráð 

að uppbyggingu lokinni og markmiðum um breyttar ferðavenjur er náð muni bílferðir að 

lóðinni verða um 975 ökutæki á dag. Er því um aukna ferðamyndun á sólarhring að ræða, 

en verður þó töluverð lækkun á umferð stórra og þungra ökutækja. Hlutfallslega er 

umferðin einnig mjög lítil samanborið við umferð á gatnakerfinu í nágrenninu og því ekki 

talið að þörf sé á framkvæmdum á vegakerfinu vegna uppbyggingar á Vagnhöfða 29. 

 

 

 

 

 

 

 

 

 

 

 

Hvort og hversu hratt ofangreind áhrif verði að veruleika mun að miklu leiti ákvarðast af 

því hvernig uppbyggingu verður háttað í kringum reitinn. Í dag eru stór bílastæði á 

aðliggjandi reitum sem yrðu nýtt af gestum Vagnhöfða 29 ef lítið breytist í skipulagi í 

kring. Engin íbúðabyggð er til dæmis í nágrenninu í dag. Því væri nauðsynlegt ef greina 

ætti nánar áhrifin á gatnanetið að setja þessa umferðarmyndun og áhrif hennar í 

heildstæðara samhengi við önnur uppbyggingaráform og umferðina á stærra svæði.  

  

 Tafla 2.2:   Ferðamyndun uppbyggingar á Vagnhöfða, með 
breyttum ferðavenjum 

Ferðamáti 
Hlutfall ferða 

[%]  
Ferð á sólarhring  

Bílferðir  25 975 

Þar af bílstjórar 20 796* 

Þar af farþegar 5 179* 

Gangandi 39 1.521 

Hjólandi  17 663 

Almenningssamgöngur  15 585 

Annað 5 195 

Samtals 3.939 

* Ekki talið með inn í summu ferða á sólarhring  

3 Bílastæðamat 

Bílastæðamatið er unnið samkvæmt reglum Reykjavíkurborgar um fjölda bíla- og 

hjólastæða í Reykjavík, 10 janúar 2019. Samkvæmt reglunum er grunnþörf lóðarinnar 

metin út frá kröfum um fjölda bílastæða, þar sem tekið er tillit til þess á hvaða svæði lóðin 

er. Metið er í samræmi við reglurnar hvort fækka megi bílastæðum frá viðmiðum vegna 

samnýtingar, deilibíla, samgöngustefnu eða nálægðar við almenningssamgöngur.  

Til viðbótar við útreikninga vegna grunnflatarmáls er einnig reiknað út hver 

bílastæðaþörfin er ef hún er metin útfrá fjölda starfsmanna og líklegum framtíða 

ferðavenjum. Er þetta gert í ljósi þess að ljóst er að lóðin er ein af fyrstu lóðunum sem 

verið er að deiliskipulagsbreyta utan nýlegs rammaskipulags Ártúnshöfða og því þarf að 

huga að þeim aðstæðum sem fyrir henda verða næstu 20-30 árin auk þess að horfa til 

lengri framtíðar. 

3.1 Grunnfjöldi bílastæða  

Reiknaður er viðmiðunarfjöldi bílastæða við Vagnhöfða 29 m.v. fjölda starfsmanna sem 

munu starfa þar sem og út frá markmiði um að 25% ferða að lóðinni verði farnar í 

ökutæki, þar af 20,4% ferða verði farin sem bílstjóri samanber kafli 2,3. Í töflu 3.1 má sjá 

rýmin, ásamt viðmiðunarfjölda bílastæða við hverja rýmisgerð annarsvegar útfrá fjölda 

starfsmanna og gesta og hinsvegar útfrá fjölda fermetra. Áætlaður fjöldi starfsmanna og 

gesta er talinn vera mjög hóflegur. 

Tafla 3.1:   Bílastæðaþörf Vagnhöfða 29 

Rými  
Stærð 
[m2] 

Starfs-
menn og 

gestir 

Svæði I – 
Kröfur  

Svæði I – 
Fjöldi stæða 

Viðmiðunar-
fjöldi m.v. 

m2 í reglum 
Rvk. Viðmið2  Viðmið  

Skrifstofa 8.100 380 0,204 
stæði/(gestir 
+ starfmenn) 

78 41 

Verslun og 
þjónusta 

1.400 20 5 7 

Samtals  9.500   83 48 

 

Í ljósi þess annarsvegar að ljóst er að lóðin er ein af fyrstu lóðunum sem verið er að 

deiliskipulagsbreyta utan nýlegs rammaskipulags Ártúnshöfða og hinsvegar að horfa þarf 

til ástandsins næstu 20-30 árin er lagt til að horft sé til útreikninga fyrir starfsmenn og 

gesti frekar en fyrir fermetra húsnæðis.  

Er því viðmiðunarfjöldi bílastæða á lóð Vagnhöfða 29, 83 bílastæði.  

3.1.1 Samnýting bílastæða 

Í bíla- og hjólastæðastefnu Reykjavíkurborgar er gefin áætluð nýting bílastæða, þar sem 

fjöldi bílastæða er reiknaður fyrir hvert tímabíl (morgun, síðdegi og kvöld), bæði á virkum 

dögum og um helgar. Bílastæðaþörfin er svo ákvörðuð út frá því tímabili þar sem nýtingin 

er mest (Reykjavíkurborg, 2019).  

 

 

2 Sjá kafli 2.3.1 

Í töflu 3 í reglum Reykjavíkurborgar má sjá eftirfarandi nýtingu fasteigna. Eru þær 

tegundir fasteigna sem byggðar verða á Vagnhöfða 29 settar inn hér í töflu 3.2. 

 

Tafla 3.2:   Nýting bílastæða við hverja tegund fasteigna  

Rými  
Virkir dagar  Laugardagar 

Morgun Síðdegi Kvöld Síðdegi Kvöld 

Skrifstofa 100% 100% 5% 5% 0% 

Verslun og 
þjónusta 

30% 75% 5% 100% 5% 

 

Sjá má í töflu 3.2 að full nýting er bæði á morgnanna og síðdegis í skrifstofurýmum, en í 

verslunar og þjónusturýmum er á sama tíma að hámarki 75% nýting. Er því hægt að 

samnýta bílastæði á lóðinni, samkvæmt reglum Reykjavíkurborgar.  

Verður bílastæðum því fækkað um 1 vegna samnýtingar og verða því 82 bílastæði á 

lóðinni ( 100%*78 stæði + 75%*5 stæði = 82 bílastæði). 

3.1.2 Samgöngustefna, -samningar og deilibílar 

Fækkun vegna samgöngustefnu og deilibíla er þegar búið að taka tillit til þar sem 

grunnþörf bílastæða miðar við markmið Aðalskipulags Reykjavíkur 2040 og þar er tekin 

inn lækkun við nálægð almenningssamgangna samanber hlutfall 0,204 stæði á hvern 

starfsmann. 

Verður því enn viðmið bílastæðafjölda 82 bílastæði 

3.1.3 Almenningssamgöngur  

Samanber köflum 2,1 og 2,2 er aðgengi að leiðum almenningssamgangna ágætt frá 

lóðinni í dag, sem og í framtíðarskipulagi. Í reglum Reykjavíkurborgar er talað um að 

mögulegt sé að fækka bílastæðum vegna nálægðar uppbyggingar á svæði I við biðstöð 

með hátt þjónustustig.  

Fækkun vegna nálægðar við almenningssamgöngur er þegar búið að taka tillit til þar sem 

grunnþörf bílastæða miðar við markmið Aðalskipulags Reykjavíkur 2040 og þar er tekin 

inn lækkun við nálægð almenningssamgangna samanber hlutfall 0,204 stæði á hvern 

starfsmann. 

Verður því enn viðmið bílastæðafjölda 82 bílastæði  

3.1.4 Göngu og hjólatengingar 

Aðgengi að göngu- og hjólastígum3 við lóð Vagnhöfða 29, sem og vegalendir sem meðal 

einstaklingur gengur á 5, 10 og 15 mínútum má sjá á mynd 3.1. Ekki er gert ráð fyrir að 

gangandi einstaklingar þurfi að stöðva / hægja á sér við umferðargötur, er því um 

hámarksvegalendir að ræða. Myndin sýnir einnig þær fasteignir sem eru með skráð 

lögheimili einstaklinga4.   

 

Mynd 3.1 Vegalengdir sem má komast gangandi á 5 km / klst frá Vagnhöfða 29 miðað við 5-15 mínútna 
göngutíma. 

Íbúafjöldi innan 5 mínútna göngutíma eru 175 manns í 7 fasteignum. Innan við 10 

mínútna göngutíma eru 801 einstaklingar í 121 fasteignum. Heildaríbúafjöldi sem telst 

búa innan við 15 mínútna göngutíma eru um 3 þúsund einstaklingar í 510 fasteignum5.   

Fyrir liggur að Reykjavíkurborg hefur tekið yfir veghald á Höfðabakka og stefnir að því að 

hann verði að Borgargötu með 40 km hámarkshraða á klukkustund sem og að í 

hjólreiðaáætlun Reykjavíkurborgar er gert ráð fyrir að Höfðabakki verði hluti af 

hjólastíganeti borgarinnar, sjá mynd 3.2. Einnig er gert ráð fyrir uppbyggingu góðra 

 

 

3 Göngu- og hjólastígar línur sóttar hjá LUKR 29.11.2022. 
4 Samkvæmt gögnum þjóðskrár 01.01.2020. 
5 Til samanburðar búa 2.900 manns innan svæðis sem afmarkast af Stakkahlíð – Miklabraut – Skógarhlíð – 

Hamrahlíð. Stærð þess svæðis jafngildir um 5 mínútna gönguvegalengdar. 

göngu- og hjólastíga meðfram Borgarlínuleiðum. Því má gera ráð fyrir að aðstæður 

gangandi og hjólandi muni batna verulega á næstu 10 árum. 

 

Mynd 3.2 Hjólanetið 2030 eins og það er sýnt í Hjólreiðaáætlun Reykjavíkur 2021-2025 

Unnið er að nýju deiliskipulagi fyrir Ártúnshöfða og Elliðaárvog, líkt og sjá má á mynd 3.3. 

M.v. tillöguna eiga að rísa á svæðinu um 8.000 íbúðir (Reykjavik, án dags.).  

 

Mynd 3.3 Deiliskipulagstillaga fyrir Ártúnshöfða (Reykjavik, án dags.) 

3.1.5 Samantekt bílastæðamats  

Að teknu tilliti til forsenda Reykjavíkurborgar um fjölda bílastæða við uppbyggingu lóða og 

séraðstæðna lóðarinnar Vagnhöfða 29 næstu 10 árin í það minnsta leggur VSÓ Ráðgjöf 

til að heimiluð verði stæði umfram viðmiðunartölu. Leggur VSÓ Ráðgjöf til að leyfilegur 

fjöldi bílastæða á Vagnhöfða 29 verði unnið í samræmi við áætlaðan fjölda starfsmanna 

og gesta en taki jafnframt mið af verulega breyttum ferðavenjum á svæðinu. Leggur VSÓ 

Ráðgjöf til að leyfilegur bílastæðafjöldi á lóðinni Vagnhöfði 29 verði 82 bílastæði, sem er  

tæplega 65% af leyfilegum hámarksfjölda samkvæmt reglum um bíla- og hjólastæði í 

Reykjavík.  

3.2 Hjólastæðamat 

Hjólastæðamatið er unnið samkvæmt reglum Reykjavíkurborgar um fjölda bíla- og 

hjólastæða í Reykjavík, 10. janúar 2019. 

Í reglum Reykjavíkurborgar er ekki gert ráð fyrir samnýtingu hjólastæða milli fasteigna, 

heldur er gert ráð fyrir að hver fasteign eigi sín eigin hjólastæði. Þá er í stað 

viðmiðunargilda, lágmarksgildi fyrir fjölda hjólastæða, ákveðið gildi er fyrir íbúðir og bil eru 

gefin fyrir atvinnuhúsnæði.  

Fyrir hjólastæði er notast við flokkun, A eða B flokkur, sem segja til um fjölda hjólastæða 

sem skulu vera í læstri, eða opinni, hjólageymslu fyrir hverja fasteignaeiningu.  

• Skrifstofurými falla inn í flokk A, þar skal gera ráð fyrir að 90% hjólastæða 

skuli vera í læstu rými, langtímastæði fyrir starfsmenn, meðan 10% stæða skulu 

vera staðset næst inngangi fyrir gesti, skammtímastæði.  

• Verslanir falla í flokk B, en þar skulu 20% hjólastæða vera í læstu rými, sem 

langtímastæði fyrir starfsmenn, meðan 80% hjólastæða skulu vera staðsett næst 

inngangi fyrir gesti og viðskiptavini og verða þar nýtt sem skammtímastæði.  

Reykjavíkurborg mælir með því að helmingur hjólastæða við inngang, skammtímastæði, 

séu yfirbyggð.   

Samkvæmt reglum er ekki gert ráð fyrir samnýtingu hjólastæða, en ekkert talar gegn því 

að hjólastæðin séu sett niður á sama stað fyrir ólíka notendahópa, þ.e. flokkur A saman 

og flokkur B saman. 

Ekki er gert ráð fyrir fækkun hjólastæða með samnýtingu, almenningssamgöngum, 

deilibílum, samgöngusamningum né vegna annarra þátta. 

Samkvæmt reglum Reykjavíkurborgar eiga að vera 0,5 – 3 hjólastæði fyrir hverja 100 m2 

skrifstofuhúsnæðis, og 2 – 3 hjólastæði fyrir hverja 100 m2 verslunar- og þjónusturýma. Í 

Vagnhöfða 29 er gert ráð fyrir að 1.400 m2 verði undir verslun og þjónustu á jarðhæð, og 

8.100 m2 skrifstofuhúsnæði verði á efri hæðunum, samanber kafla 1.1.  

Verður því hjólastæða þörfin á Vagnhöfða 29 að lágmarki eftirfarandi: 

* Hér táknar A að 90% hjólastæða skuli vera í læstum hjólageymslum, og 10% aðgengileg á yfirborði, en B 

táknar að 20% hjólastæða skuli vera í læstum hjólageymslum, og 80% aðgengileg á yfirborði.  

Líklegt er að fólk kjósi fremur að hjóla þegar gott veður er umfram þess að keyra, þó það 

velji mögulega að ferðast á bíl marga aðra daga ársins, er æskilegt að byggja hjólastæði 

umfram gefið lágmark.  Lagt er til að miðað verði við 120 hjólastæði, sem skiptast 

niður á 30 opin á yfirborði og 90 læst í hjólageymslum fyrir starfsmenn. Þá geta 

rúmlega 25% starfsmanna fasteignarinnar komið hjólandi til vinnu og læst hjóli 

sínu í læstar hjólageymslur.  

Æskilegt er að hjólaleiðir í og úr bílakjallara verðir góðar og öruggar og gert verði ráð fyrir 

að bílastæði í kjallara geti breyst í læstar hjólageymslur þegar þörf verður á því.  

 

 

 

 

 

 

 Tafla 3.3:   Grunnfjöldi hjólastæða fyrir Vagnhöfða 29 
 

Tegund 
húsnæðis 

Stærð [m2] 

Lágmark skv. 
reglum borgarinnar  

Reiknaður 
fjöldi 

Flokkun 

Lágmark Viðmið 
A / B* Þar af 

læst 
Þar af 
opin 

Skrifstofurými 8.100 0,5-3 / 100 m2 41 – 243 A 36 - 219 4 - 24 

Verslun og 
þjónusta 

1.400 2-3 / 100 m2 28 – 42 B 6 - 8 22 - 34 

Samtals hjólastæði 69 - 285  42 - 227 26- 58  

3.3 Samantekt bíla- og hjólastæðamats  

Í töflu 3.4 er dregið saman helstu niðurstöður bíla- og hjólastæðamats og sýnir 

viðmiðunar fjölda bílastæða og lágmarksfjölda hjólastæða. 

Tafla 3.4:   Bíla- og hjólastæðaþörf 

Bílastæðaþörf Fjöldi stæða 

Grunnfjöldi 83 

Samnýting bílastæða -1 

Deilibílastæði 0 

Almenningssamgöngur  0 

Samtals 82 

Hjólastæðaþörf (Lágmark)  

Opin á yfirborðinu 30 

Læst í hjólageymslu 90 

Samtals 120 

4 Niðurstöður 

Deiliskipulagstillagan gerir ráð fyrir uppbyggingu 9. 500 m2 ofanjarðar fyrir skrifstofu og 

verslunarhúsnæði við Vagnhöfða 29.  

Lagt var mat á fjölda bíla- og hjólastæða fyrir lóðina vegna uppbyggingarinnar samkvæmt 

reglum Reykjavíkurborgar um fjölda bíla- og hjólastæða í Reykjavík.  

Viðmið samkvæmt reglum um fjölda bíla- og hjólastæða í Reykjavík sýna að útreiknuð 

heildarþörf á bílastæðum við uppbyggingu á lóðinni Vagnhöfði 29, er um 82 bílastæði að 

teknu tilliti til samnýtingar. Unnið er út frá verulega breyttum ferðavenjum að og frá 

lóðinni, og hefur tenging við almenningssamgöngur, deilibíla, og samgöngusamninga 

þegar verið tekið inn í viðmiðin. 

Útreiknuð lágmarksþörf á hjólastæðum samkvæmt reglum um fjölda bíla- og hjólastæða í 

Reykjavík eru 69 hjólastæði, æskilegt er þó að miða við 120 hjólastæði vegna tilvonandi 

breytinga, þar af skulu 90 vera í læstum hjólageymslum, langtímastæðum, en 30 

skammtímastæði í nálægð við innganga.  

Að teknu tilliti til forsenda í reglum um bíla- og hjólastæða í Reykjavík um fjölda bílastæða 

við uppbyggingu lóða og séraðstæðna lóðarinnar Vagnhöfða 29 næstu 10 árin í það 

minnsta leggur VSÓ til að heimiluð bílastæði verði umfram viðmiðunartölu, 65% af 

hámarki. Heildarfjöldi bílastæða skuli því vera allt að 82 bílastæði á lóðinni.  

